
ᓇᓗᓇᐃᔭᐅᑎᑦ ᐅᖃᐅᓯᓕᕆᓂᕐᒧᑦ ᐊᒻᒪ ᐅᖃᓕᒫᕈᓐᓇᕐᓂᕐᒧᑦ 
 
ᑖᓐᓇ ᐅᖃᓕᒫᒐᒃᓴᑦRoot ᐊᒻᒪ STEM−ᖑᔪᖅ ᕿᓂᕈᑕᐅᕙᒃᐳᖅ ᐅᓂᒃᑲᐅᓯᕐᓂᒃ ᐊᔪᕈᓐᓃᖅᓴᒐᒃᓴᓂᒡᓗ ᐅᑯᖕᓄᙵ, 
ᐅᖃᐅᓯᕐᓄᑦ, ᐅᖃᓕᒫᕈᓐᓇᕐᓂᕐᒧᑦ/ᑎᑎᕋᕈᓐᓇᕐᓂᕐᒧᑦ, ᖃᐅᔨᓴᖅᑐᓕᕆᓂᕐᒧᑦ, ᐱᓕᕆᔾᔪᑎᓄᓪᓗ. ᐱᓕᕆᖃᑎᖃᕐᓂᖅ 
ᐃᓕᓴᖅᓯᓂᕐᒥᑦ, ᐅᖃᓕᒫᒐᓕᐊᖑᓯᒪᔪᑦ ᖁᕕᐊᓲᑎᖃᖅᑐᑦ ᐃᓕᖅᑯᓯᕐᓄᑦ ᐊᒃᑐᐊᓂᓕᖕᓂᑦ ᐃᓕᓐᓂᐊᑎᑦᑎᓂᕐᒥᑦ 
ᐃᓱᒪᒃᓴᖅᓯᐅᕐᓂᕐᒥᒡᓗ ᐱᓕᕆᐊᖃᕐᓂᕐᒥᑦ ᑲᑎᑎᑦᑎᓂᕐᒥᑦ STEAM−ᖑᔫᑉ ᖃᐅᔨᒪᓂᕆᔮᓂᑦ ᐅᖃᐅᓯᓕᕆᓂᕐᒧᑦ 
ᑎᑎᕋᕆᐅᖅᓴᓂᕐᒧᓪᓗ ᐃᓕᓐᓂᐊᕐᓂᕐᒥᑦ. ᑖᓐᓇ ᐱᔾᔪᑕᐅᔪᖅ ᓴᖅᑭᔮᖅᑎᑦᑎᔪᖅ ᐱᒻᒪᕆᐅᓂᖓᓂᒃ ᓴᖅᑭᑎᑦᑎᓂᕐᒥᒃ 
ᑕᒪᒃᑭᖅᑐᒥᒃ ᐃᓕᑦᑎᓂᕐᒧᑦ ᐊᑐᖅᑕᐅᓂᑯᓂᒃ ᐃᒃᐱᒍᓱᑦᑎᐊᖅᑐᓂᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂ 
ᐊᑐᖃᑦᑕᖅᑐᓂ, ᐅᖃᐅᓯᖅᑕᑦ ᐅᓂᒃᑲᐅᓯᐅᔪᓪᓗ ᐱᔭᕆᐊᖃᒻᒪᕆᒃᖢᑎᒃ ᑐᑭᓯᓗᒍ ᓄᓇᕐᔪᐊᖅ ᐅᓄᖅᓯᒋᐊᕐᓗᒋᓪᓗ 
ᑭᒡᓕᓯᓂᐊᕈᑎᓄᑦ ᖃᕆᓴᐅᔭᓕᕆᔾᔪᑎᓄᓪᓗ ᖃᐅᔨᒪᓂᖅ, ᑲᑎᖦᖢᒋᑦ ᐊᔾᔨᒌᖏᑦᑐᑦ ᑕᐅᑐᒃᑕᑦ. 
 
ᐃᓕᓐᓂᐊᒐᒃᓴᑦ ᑕᕝᕙᓂ ᐱᔾᔪᑕᐅᔪᒥ ᐃᓂᖃᖅᐳᑦ ᐃᓄᐃᑦ ᐊᒻᒪ ᖃᓪᓗᓈᑦ ᖃᐅᔨᒪᔭᖏᓐᓂᒃ ᐊᒻᒪ 
ᑕᐅᑐᓐᖑᐊᖅᑕᖏᓐᓂᒃ. Etuaptmumk−ᑯᑦ ᐅᖃᐅᓯᖅ Mi'kmaq−ᖑᕗᖅ ᒪᕐᕉᖕᓄᑦ−ᐃᔨᒧᑦ ᑕᐅᑐᖕᓂᖅ − 
ᓄᓇᖃᖅᑳᖅᓯᒪᔪᑦ ᐱᐅᓯᖏᓐᓂᒃ ᖃᐅᔨᓴᕐᓂᖅ ᐅᕙᑦᑎᓐᓂ ᐃᓕᓐᓂᐊᖅᑎᑦᑎᔪᖅ ᖃᓄᖅ ᐃᓚᓕᐅᔾᔨᔪᓐᓇᕐᒪᖔᑦ 
ᑕᒪᐃᓐᓂᒃ ᓄᓇᖃᖅᑳᖅᓯᒪᔪᑦ ᐊᒻᒪ ᖃᓪᓗᓈᑦ ᖃᐅᔨᒪᔭᖏᓐᓂᒃ ᐃᓕᓐᓂᐊᕈᑎᑦᑎᓐᓂ. ᑖᓐᓇ ᐱᓕᕆᔾᔪᓯᖅ 
ᑕᑯᒃᓴᐅᑎᑕᐅᕗᖅ ᐃᓄᖕᓄᑦ ᐊᒻᒪ ᑲᑐᔾᔨᖃᑎᒌᓄᑦ ᓲᕐᓗ ᐃᓕᑕᖅᓯᓂᖅ, ᓴᖅᑭᑦᑎᓲᑦ ᐊᒃᑐᐃᔾᔪᑕᐅᓲᓂᒃ ᓄᓇᓕᖕᓂ 
ᐱᓕᕆᐊᓄᑦ ᐊᒻᒪ ᓴᙱᓪᓗᑎᒃ ᐃᖅᑲᓇᐃᔭᕐᕕᖕᒥ ᐃᓕᓐᓂᐊᖅᑕᐅᔪᒃᓴᑦ ᓄᓇᕗᒥᐅᓄᑦ ᐊᒻᒪᓗ ᐃᓕᓴᐃᔨᒧᑦ ᐋᓐᑐᕉ 
ᒪᑳᓄᓪ ᓇᓗᓇᐃᖅᓯᓲᖅ ᐃᓚᓕᐅᔾᔨᓲᖑᓪᓗᓂᓗ ᓄᓇᖃᖅᑳᖅᓯᒪᔪᑦ ᐱᓕᕆᔾᔪᓯᖏᓐᓂᒃ, ᐃᓕᖅᑯᓯᖏᓐᓂᒃ, 
ᐊᒻᒪ/ᐅᕝᕙᓘᓐᓃᑦ ᐅᒃᐱᕆᔭᖏᓐᓂᒃ ᐱᓕᕆᐊᖏᓐᓂᒃ. 
 
ᐃᓕᓐᓂᐊᕈᑎᓄᑦ ᐸᕐᓇᐅᑎᑦ ᐃᓚᓕᐅᑎᓯᒪᔪᑦ ᑖᒃᑯᓇᓂ ᐱᔾᔪᑕᐅᔪᓂᒃ ᐋᖅᑭᒃᑕᐅᓯᒪᕗᑦ ᖃᐅᔨᑎᓪᓗᒋᑦ ᐃᓕᓐᓂᐊᖅᑎᑦ 
ᐊᒃᑐᐃᔾᔪᑕᐅᓲᓂᒃ ᐃᓂᒃᓴᒧᑦ ᐊᒻᒪ ᐱᓕᕆᐊᕆᕙᒃᑕᖏᓐᓄᑦ ᐃᓅᓯᑦᑎᓐᓂ ᐊᒻᒪ ᓄᓇᕐᔪᐊᕐᒥ ᐃᓅᕝᕕᒋᔭᑦᑎᓐᓂ. ᑖᒃᑯᐊ 
ᐋᖅᑭᒃᑕᐅᓯᒪᕗᑦ ᐃᓕᓐᓂᐊᖅᑎᑦ ᓇᖕᒥᓂᖅ ᐱᓕᕆᓪᓚᑦᑖᕐᓗᑎᒃ ᐱᕕᒃᓴᖃᖁᓪᓗᒋᑦ ᐃᓕᓐᓂᐊᖁᓪᓗᒋᑦ 
ᖃᐅᔨᓇᓱᒃᐸᒃᖢᑎᒡᓗ ᐃᓂᒃᓴᑦᑎᐊᕙᖕᒥᑦ. ᐃᓕᓴᐃᔩᑦ ᐱᒋᐊᓪᓚᒃᑎᑦᑎᒃᑲᓐᓂᕈᓐᓇᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ 
ᑐᙵᕕᖏᓐᓂᒃ ᐱᓕᕆᐊᒃᓴᓂᒃ ᓄᓇᕐᔪᐊᓕᒫᒥ ᐊᕙᑎᖏᓐᓃᑦᑐᓂᒃ ᐊᒻᒪ ᑎᓕᐅᕆᓗᑎᒃ ᐊᐱᖅᑯᑕᐅᔪᓂᒃ 
ᐊᒃᑐᐊᓂᓕᖕᓂᒃ ᖃᐅᔨᒪᔭᐅᔪᓄᑦ ᐱᔭᐅᔪᓄᑦ ᐃᓚᐅᔪᓂᒃ. 
 
ᐃᑲᔪᖅᑐᐃᓗᑎᒃ ᐃᓚᓕᐅᔾᔨᓂᕐᓂᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᑦ 
 

ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᖅᓯᒪᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ ᖃᓄᕐᓗ ᐊᒃᑐᐊᓂᖃᕐᒪᖔᑕ 
ᐱᔾᔪᑎᒃᓴᓄᑦ 

ᐋᔩᖃᑎᒌᖕᓂᖅ ᐊᑕᐅᓯᐅᖃᑎᒌᖕᓂᖅ ᐃᓱᒪᓕᐅᕆᓂᖅ, ᑐᓴᐅᒪᖃᑦᑕᐅᑎᓂᖅ 
ᑐᑭᓯᐅᒪᓂᖅ ᐃᒃᐱᒋᔭᖃᑦᑎᐊᕐᓂᕐᓗ ᐊᓯᒥᒃ ᐃᓱᒪᒋᔭᐅᕙᒃᑐᓂᒃ ᓄᓇᕐᔪᐊᓕᒫᒥᓗ 
ᐃᓱᒪᒋᔭᐅᕙᒃᑐᓂᒃ: 
ᐊᖏᖃᑎᒌᖕᓂᕐᒧᑦ ᐃᓱᒪᓕᐅᕆᓂᖅ ᑐᙵᕕᖃᖅᑐᖅ 
ᑐᓴᐅᒪᖃᑦᑕᐅᑎᔪᓐᓇᑦᑎᐊᓂᕐᒥᑦ ᓴᙱᔪᒥᓪᓗ ᐅᒃᐱᕆᔭᖃᕐᓂᕐᒥᑦ ᑲᑐᔾᔨᓂᕐᒧᑦ 
ᑐᕌᒐᕐᓂᑦ. ᐋᖅᑭᒃᓱᐃᕙᓪᓕᐊᓂᖅ ᑲᔪᓯᓂᖃᑦᑎᐊᖅᖢᓂᒃ ᐱᙳᐊᕐᓂᕐᓂᒃ 
ᐃᑲᔪᕈᒪᓪᓗᒋᑦ ᓄᓇᓕᕗᑦ ᑲᔪᓯᓂᖃᑦᑎᐊᖁᓪᓗᒋᑦ ᐱᓕᕆᖃᑎᒌᖕᓂᕐᒥᒃ, 

ᑐᑭᓯᐅᒪᓗᑎᒡᓗ ᐊᓯᖏᓐᓂᒃ ᐃᓱᒪᒋᔭᐅᕙᒃᑐᓂᒃ. 

ᐱᓕᒻᒪᒃᓴᕐᓂᖅ ᐃᓱᒪᒋᔭᐅᓂᖓ ᐊᔪᙱᑕᖃᕐᓂᖅ ᖃᐅᔨᒪᓂᕐᓗ ᐱᓯᒪᓂᖅ: ᐅᖃᐅᓯᓕᕆᓂᖅ 
ᐅᖃᓕᒫᕈᓐᓇᕐᓂᕐᓗ ᐱᓪᓗᐊᑕᐅᕗᖅ ᐱᔭᐅᓪᓗᓂ ᐊᒃᑐᐊᓂᖃᖅᖢᓂ ᐅᓄᖅᑐᓄᑦ 
ᐃᓂᓄᑦ/ᐱᔾᔪᑕᐅᔪᓄᑦ ᐃᓅᓯᓕᒫᒥ ᐃᓕᑦᑎᕙᓪᓕᐊᓂᕐᒧᓪᓗ 
ᐊᖅᑯᓯᓂᕆᔭᐅᕙᒃᑐᓂᒃ. ᐃᓕᓐᓂᐊᖅᑏᑦ ᐱᓂᐊᖅᑐᑦ ᑲᑎᖅᓱᐃᓗᑎᒡᓗ 
ᖃᐅᔨᒪᓂᕐᒥᑦ ᑐᑭᓯᐅᒪᓂᕐᒥᓪᓗ, ᐊᑐᓕᕐᓗᑎᒃ ᐃᓅᓯᖏᓐᓄᑦ ᐅᒃᐱᕆᔭᖏᓐᓄᓪᓗ. 

 
ᓇᓕᒧᓕᖅᑎᑦᑎᓂᖅ ᐃᓕᓐᓂᐊᕈᑎᒃᓴᓄᑦ ᒪᓕᒃᑕᐅᕙᒃᑐᓂᒃ ᓄᑖᒧᑦ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 6-ᒧᑦ 
ᓄᓇᕗᒻᒥ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓄᑦ 
 

ᐱᔾᔪᑎᖓ ᖁᕝᕙᓯᖕᓂᖏᑦ ᐃᓕᓐᓂᐊᕐᓂᕐᒧᑦ 
ᐊᒡᒍᖅᑕᐅᓯᒪᔪᑦ 

ᓇᓗᓇᐃᔭᖅᓯᒪᓂᖏᑦ 

ᐃᓄᓕᕆᓂᖅ 1ᒥᑦ 6ᒧᑦ “ᐅᓂᒃᑳᑦˮ ᑐᑭᓯᐅᒪᓂᕆᔭᕗᑦ 
ᑭᖑᓂᑦᑎᓐᓂᑦ 
ᐅᓂᒃᑳᖅᑕᐅᕙᓚᐅᖅᑐᑦ 
ᖃᓄᕈᓘᔮᓗᒃ 
ᐊᔾᔨᒌᙱᑦᑐᓄᓪᓗ 
ᐱᔾᔪᑎᓄᑦ. 

 
\ᐃᓄᓕᕆᓂᖅ 

1ᒥᑦ 6ᒧᑦ 
 

łᓄᓇᓕᒃˮ ᐃᓅᖃᑎᒌᑦᓯᐊᕐᓂᖅ 
ᐃᓚᖃᖅᐳᖅ 
ᐅᔾᔨᕆᔭᖃᕐᓂᕐᒥᒃ 
ᐊᔾᔨᒌᙱᕈᓘᔭᖅᑐᓂᒃ 
ᐃᓕᓴᖅᓯᓂᕐᒥᒡᓗ ᐊᑐᓂᑦ 
ᐱᔪᓐᓇᐅᑎᒋᔭᐅᔪᓂᒃ, 
ᐱᔭᕆᐊᖃᖅᑕᖏᓐᓂᒃ, 
ᑲᒪᒋᔭᒃᓴᖏᓐᓂᒡᓗ. 

ᐃᓄᒃᑎᑐᑦ ᐊᒻᒪ ᖃᓪᓗᓈᑐᑦ 
ᐅᖃᐅᓯᕐᖓᓖᑦ 

1ᒥᑦ 6ᒧᑦ 
 

“ᐅᖃᓕᒫᕐᓂᖅˮ ᑖᓐᓇ ᐃᓚᓯᒪᔪᖅ 
ᕿᒥᕐᕈᔪᖅ 
ᐱᕙᓪᓕᐊᓂᐅᔪᓂᑦ, 
ᑐᑭᓯᐅᒪᓂᕐᒥᑦ, 
ᖃᓄᐃᓕᐅᕈᑕᐅᔪᒪᔪᒡᓗ 
ᐱᔭᕆᐊᖃᖅᑐᓂᑦ 
ᐅᖃᓕᒫᕐᓂᕐᒥᑦ 
ᑐᑭᖃᕐᓂᕐᒥᓪᓗ 
ᑎᑎᕋᖅᓯᒪᔪᓂᑦ ᐊᒻᒪ 
ᐱᕙᓪᓕᐊᑎᑦᑎᓂᕐᒥᑦ 
ᐃᓅᓯᓕᒫᕐᒧᑦ 
ᐅᖃᓕᒫᕐᓂᕐᒥᑦ ᐊᒻᒪᓗ 
ᐱᐅᓯᕆᔭᐅᔪᑦ 

ᐅᖃᓕᒫᕐᓂᕐᒧᑦ. 

 
ᑲᔪᓯᑎᑦᑎᓂᖅ ᐊᔾᔨᒌᖏᑦᑐᓂᒃ−ᐃᓕᓐᓂᐊᕈᑎᒃᓴᓂᒃ ᐃᓕᐃᓕᓐᓂᐊᕐᓂᕐᓂᒃ 
 
ᐃᑲᔪᕐᓂᐊᕐᓗᒋᑦ ᐃᓕᓐᓂᐊᖅᑎᓂᑦ ᑲᑎᔾᔪᑕᐅᔪᓐᓇᕐᓗᑎᒃ ᐅᖃᐅᔾᔪᖅᓱᖅᑕᐅᓂᒃᑯᑦ ᑐᑭᓯᐊᔭᐅᓂᖅᓴᐅᓕᕐᓗᑎᒡᓗ 
ᐱᔾᔪᑕᐅᔪᒥᒃ, ᐊᔾᔨᒌᙱᑦᑐᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᑲᑎᙵᑎᑦᑎᔭᕆᐊᖃᓲᖑᕗᑦ ᖃᔅᓯᑲᓪᓚᖕᓂᒃ ᐱᔾᔪᑕᐅᔪᓂᒃ, 
ᐃᓚᓕᐅᑎᓯᒪᔪᓂᒃ ᐃᓕᓐᓂᐊᖅᑕᐅᔪᒃᓴᓂᒃ. 
 
ᐊᔾᔨᒌᙱᑦᑐᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐃᓕᓐᓂᐊᖅᑎᑦᑎᓂᖅ ᐃᓕᓴᐃᔨᓄᑦ ᐃᓚᓕᐅᔾᔭᐅᔪᓐᓇᖅᐳᖅ 
ᐊᔾᔨᒌᙱᑦᑐᓂᒃ ᐅᖃᐅᔾᔪᖅᓱᐃᔾᔪᑎᓂᒃ ᐃᓕᓐᓂᐊᖅᑐᓕᕆᔪᓂᒃ ᐊᑕᐅᓯᕐᒧᑦ ᐃᓕᓐᓂᐊᖅᑕᐅᔪᒃᓴᓄᑦ. ᐊᔾᔨᒌᙱᑦᑐᑦ 
ᐃᓕᓐᓂᐊᒐᒃᓴᑦ ᐃᓱᒪᒋᔭᐅᔪᓐᓇᖅᐳᑦ ᐋᖅᑭᒃᓱᒐᐅᓂᖏᓐᓂᒃ ᐃᓕᓐᓂᐊᖅᑎᓄᑦ ᑲᑎᖅᓱᕐᓂᐊᕐᓗᒋᑦ ᓴᖅᑭᑦᑎᓗᑎᒡᓗ 
"ᓴᖅᑭᔮᖅᑐᓂᑦ" ᐃᓕᓐᓂᐊᖅᑕᐅᔪᒃᓴᓂᒃ. ᐃᓕᓐᓂᐊᖅᑏᑦ ᐃᓕᑦᑎᕙᓪᓕᐊᑎᓪᓗᒋᑦ ᐱᙳᐊᕐᓂᕐᓂᒃ 
ᐊᑑᑎᖃᑦᑎᐊᕐᓂᖏᓐᓂᒡᓗ, ᐃᓕᑦᑎᓂᐊᕐᒥᔪᑦ ᐱᔭᕆᐊᖃᖅᑐᓂᒃ ᐅᖃᐅᓯᖅᑕᓂᒃ ᐊᒃᑐᐊᓂᓕᖕᓂᒃ ᐱᔾᔪᑕᐅᔪᒧᑦ 
ᐃᓕᑦᑎᕙᓪᓕᐊᓂᕐᓗ ᖃᓄᖅ ᐊᑐᕈᓐᓇᕐᒪᖔᑦ ᓇᖕᒥᓂᖅ ᑐᑭᓯᐅᒪᔭᖏᓐᓄᑦᑕᐅᖅ. 
 
ᐃᒪᓐᓇᖔᖅ ᐅᖃᕐᓗᒍ, ᑭᓱᓂᒃ ᐃᓕᓐᓂᐊᖅᑏᑦ ᓈᓴᐅᓯᕆᓂᕐᒥᒃ ᐃᓕᓐᓂᐊᕈᓐᓇᖅᐸᑕᑦ ᐅᖃᐅᓯᓕᕆᓂᕐᒧᑦ, 
ᖃᐅᔨᓴᖅᑐᓕᕆᓂᕐᒧᑦ, ᐃᓄᓕᕆᓂᕐᒧᑦ, ᐊᒻᒪ ᓴᓇᙳᐊᕐᓂᕐᒧᑦ ᐃᓚᖏᓐᓂᒃ. ᓴᖅᑭᑎᑦᑎᔪᒪᓂᕐᒧᑦ ᐊᔾᔨᒌᙱᑦᑐᓂ 
ᐃᓕᓐᓂᐊᕈᑕᐅᕙᒃᑐᓂᒃ, ᐃᓕᓴᐃᔩᑦ ᐱᓕᕆᖃᑎᖃᖅᐸᒃᐳᑦ ᐊᓯᖏᓐᓂᒃ ᐱᔾᔪᑕᐅᔪᓂᒃ ᐃᓕᓴᐃᔨᓂᒃ. ᐃᓚᖓᑦ 
ᐊᑐᖅᑕᐅᔪᓐᓇᖅᑐᖅ ᐋᖅᑭᒃᓯᒪᓕᖅᑎᑦᑎᓗᓂ ᐱᔾᔪᑕᐅᔪᒥᒃ ᐱᓕᕆᖃᑎᒋᕙᒃᑕᒥᓄᑦ ᕿᓂᕐᓗᑎᒡᓗ 
ᐃᓕᑦᑎᕙᓪᓕᐊᓂᕐᒧᑦ ᐱᕕᒃᓴᐅᕙᒃᑐᓂᒃ ᐊᑐᖅᑐᓂᒃ ᐃᓕᓐᓂᐊᖅᑎᓄᑦ ᐊᔪᕈᓐᓃᖅᑕᐅᕙᒃᑐᓄᑦ ᐃᓱᒪᒋᕙᒃᑕᖏᓐᓄᓪᓗ. 
ᐃᓕᓴᐃᖃᑎᒌᖕᓂᖅ, ᐱᓕᕆᐊᖑᔪᑎᒍᑦ−ᑐᙵᕕᓖᑦ ᐃᓕᑦᑎᕙᓪᓕᐊᓂᖅ (PBL), ᐊᒻᒪ ᑎᑎᕋᐅᓯᑦ ᑕᒪᕐᒥᒃ 
ᐱᓕᕆᔾᔪᑕᐅᕗᑦ ᐃᑲᔪᖅᓱᐃᔪᓐᓇᖅᖢᑎᒃ ᑕᐃᒪᐃᑦᑐᓂᒃ ᐃᓕᓐᓂᐊᖅᑕᐅᔪᒃᓴᓂᒃ ᐱᕕᖃᕈᑕᐅᔪᓐᓇᖅᖢᑎᒡᓗ 
ᐃᓕᓐᓂᐊᖅᑎᓄᑦ ᐊᑐᕈᓐᓇᕐᓗᑎᒃ ᐃᓕᑕᖏᓐᓂᒃ ᐊᑕᖐᔪᒥᒃ, ᐱᓪᓚᕆᒃᑐᓂᒃ. 
 
ᓲᕐᓗ ᐃᒪᓐᓇ, ᐅᖃᐅᓯᓕᕆᓂᕐᒥ ᐅᖃᓕᒫᕈᓐᓇᕐᓂᕐᒧᓪᓗ ᐊᔪᕈᓐᓃᖅᓴᒐᒃᓴᓂ, ᐃᓕᓴᐃᔩᑦ ᐱᓕᕆᐊᖃᕈᓐᓇᖅᐳᑦ 
ᐆᒃᑑᒪᔭᒍᑎᒥᒃ ᐃᓕᑦᑎᕙᓪᓕᐊᓂᕐᒥᒃ, ᑕᒪᒃᑯᐊ ᐃᓕᓐᓂᐊᖅᑏᑦ ᓄᓇᒥ ᓇᒧᙵᐅᓗᑎᒃ ᓄᓇᓕᖕᓂ ᑕᑯᔭᒐᖃᕐᕕᖕᒧᑦ 
ᐅᕝᕙᓘᓐᓃᑦ ᓄᓇᒧᐊᖃᑎᖃᕐᓗᑎᒃ ᐃᓐᓇᕐᓂᒃ. ᐃᓕᓐᓂᐊᖅᑎᑦ ᐅᓂᒃᑳᓕᐅᕈᓐᓇᖅᐳᑦ ᐅᕝᕙᓘᓐᓃᑦ 
ᐃᓱᒪᒃᓴᖅᓯᐅᕈᓐᓇᑦᑎᐊᕐᓗᑎᒃ ᐅᓂᒃᑲᐅᓯᖃᕐᓗᑎᒃ ᕿᒥᕐᕈᓚᐅᖅᑕᒥᓂᒃ ᐊᒻᒪ ᑐᑭᓯᐅᒪᔭᒥᓂᒃ ᑐᓴᖅᑎᑦᑎᓗᑎᒃ 
ᐃᓕᓐᓂᐊᖃᑎᒥᓄᑦ ᐊᒻᒪ ᓄᓇᖅᑲᑎᒥᓄᑦ. ᐃᓕᓐᓂᐊᖅᑎᑦ ᐊᑐᕈᓐᓇᕐᒥᔪᑦ ᐊᔾᔨᒌᙱᑦᑐᓂᒃ ᑐᓴᒐᒃᓴᓕᕆᔾᔪᑎᓂᒃ 
ᓴᖅᑭᑦᑎᔪᓐᓇᖅᖢᑎᒡᓗ ᑐᓴᐅᒪᖃᑎᒌᒍᑕᐅᔪᓐᓇᖅᑐᓂᒃ ᐊᒻᒪ ᐃᑭᐊᖅᑭᕕᖕᓂ. ᑖᓐᓇ ᐱᕕᖃᖅᑎᑦᑎᔪᖅ 
ᐃᓕᓐᓂᐊᑎᑦᑎᔨᓂᑦ ᐃᓕᓐᓂᐊᑎᑦᑎᔨᓂᑦ ᑲᑎᑎᑦᑎᓂᕐᒥᑦ ᐊᔾᔨᒌᖏᑦᑐᓂᑦ ᐃᓕᓐᓂᐊᑎᑦᑎᔾᔪᑎᑦᓴᓂᑦ 
ᑲᑐᔾᔨᖃᑎᒌᓐᓂᕐᒥᑦ, ᓲᕐᓗ ᖃᐅᔨᓴᕐᓂᕐᒧᑦ, ᓴᓇᙳᐊᕐᓂᕐᒧᑦ ᐃᓕᓐᓂᐊᕐᓂᕐᒥᑦ, ᐃᓄᓕᕆᓂᕐᒥᑦ, ᐅᖃᐅᓯᓕᕆᓂᕐᒥᓪᓗ, 
ᐃᓘᓐᓇᑎᒃ ᐊᑕᐅᓯᕐᒥᑦ ᑕᒪᒃᑎᖅᑐᒥᑦ ᐃᓕᓐᓂᐊᕐᓂᕐᒧᑦ ᖃᐅᔨᒪᓂᖃᕐᓂᕐᒥᑦ. 

